
1.- A TEORÍA SEXO – XÉNERO

1.1. DIFERENZA ENTRE SEXO E XÉNERO

Ao dicir sexo referímonos ás características biolóxicas que diferencian ás femias dos
machos en calquera especie, incluída a humana.

A partir do sexo ás persoas atribúensenos crenzas, actitudes, condutas, valores, normas
sociais... polo feito de seren mulleres ou varóns, e isto definirá gran parte da nosa
identidade. A estas atribucións sociais e culturais, que asígnanse a un e outro sexo,
denomínanselles xénero e varían no tempo, e dunha cultura a outra.

A Teoría Sexo- Xénero introduce a reflexión sobre estes dous termos para facilitar a
distinción entre os feitos biolóxicos e os feitos sociais.

O conxunto de pautas que o xénero impón a mulleres e homes restrinxe xeralmente a
súa capacidade de elixir libremente, porque os empuxa a actuar conforme ao desexo social,
e non en función dos seus xenuínos intereses. A cada Xénero correspóndenlle unhas pautas
determinadas e o máis grave é que a relación entre os dous xéneros, na sociedade
patriarcal, non é de igualdade, na medida en que o propio do xénero masculino adquire
máis valor, o cal pon de manifesto unha relación de poder: a dominación do xénero
masculino sobre o feminino. Existe unha xerarquía de valores que concede ao
considerado propio do xénero masculino certa superioridade ou supremacía sobre
o considerado propio do xénero feminino.

CADRO RESUMO

SEXO XÉNERO

Biolóxico

Transmisión Xenética

Basicamente non pode cambiarse

Estabelece a diferenza entre

Machos Femias

Cultural

Aprendido

Pode cambiarse

Estabelece a desigualdade entre

“O masculino” “O feminino”

Exemplo:
- Só as mulleres poden parir.

Exemplo:
- Mulleres e homes poden desempeñar
cargos de responsabilidade.
- Mulleres e homes responsabilízanse das
tarefas da casa.

1.2. ROLES E ESTEREOTIPOS DE XÉNERO

Os Roles son os papeis sociais que desempeñamos na nosa vida cotiá e que varían
dependendo de con quen esteamos e en que situación nos atopemos.

O concepto de Roles de Xénero refírese ao conxunto de comportamentos e funcións
sociais que atribúenselle ás mulleres e aos homes por ser dun ou doutro sexo. Os roles
femininos son os relacionados con todas as tarefas asociadas á reprodución, crianza de
fillas e fillos, coidados... Están inscritos no ámbito doméstico fundamentalmente. Os roles

masculinos están asociados a tarefas que teñen que ver co productivo, o mantemento e
sustento económico, dentro do ámbito público, principalmente.

Os estereotipos son conxuntos de ideas e crenzas acerca das características dun
grupo humano que, sen basearse en criterios obxectivos, atribúen a tódolos compoñentes
do grupo determinadas capacidades, actitudes e valores. Soen ser irracionais, erróneos,
ríxidos e presentan unha gran resistencia ao cambio.

Os estereotipos de xénero son ideas preconcibidas, xuízos previos baseados no sexo
das persoas. Exercen unha importante presión sobre a conducta individual e reflicten a
opinión da sociedade sobre a xeneralidade de mulleres e homes, é dicir, dos seus
respectivos conxuntos de virtudes e defectos. Así, ás mulleres etiquetáronas de débiles,
sensíbeis, submisas, serviciais, comprensivas, protectoras, etc.; aos homes etiquetáronos
de fortes, dominantes, autoritarios, competitivos, agresivos, etc. O que implica que social e
persoalmente se tiveron distintos niveis de esixencia e víronse afectadas as expectativas e
opcións vitais de comportamento segundo o sexo e non en función dos propios desexos
persoais.

En xeral dáse unha imaxe dos homes moito máis positiva que das mulleres, xa que están
máis valoradas as características que son atribuídas ao “ser masculino” (forte,
independentes, emprendedores...) cas características atribuídas “ao feminino”
(dependencia, intuición, sensibilidade...)

A pesar de que están sucedendo trocos importantes respecto aos novos roles e actitudes
dos homes e das mulleres, os estereotipos perviven e seguen funcionando.

1.3. AXENTES SOCIALIZADORES: FAMILIA, ESCOLA, MEDIOS DE COMUNICACIÓN
E LINGUAXE

A Socialización de roles sexuais (socialización diferencial) prodúcese xa dende o
nacemento, e é o proceso a través do cal, ás persoas asígnansenos unhas determinadas
tarefas, polo só feito de nacer femia ou nacer macho. A través dela imos formando a nosa
identidade de xénero, é dicir, identificámonos psicoloxicamente co “feminino” ou co
“masculino”. Este proceso é independente do noso sexo, pero esa identificación será o
punto de partida para as nosas formas de ser, sentir e actuar.

Os axentes socializadores fan que mediante o aprendizaxe vaiamos interiorizando os
roles atribuídos o noso sexo de tal forma que ditos roles non sexan considerados como
imposicións externas, se non como características específicas da personalidade diferenciada
de homes e mulleres.

Os principais axentes socializadores son:

A linguaxe: As imaxes que se transmiten de mulleres a homes a través da linguaxe
estruturan unha percepción sexista da realidade a través de mecanismos como: a
asimilación do xenérico masculino para nomear a toda a humanidade excluíndo e
invisibilizando a presenza do xénero feminino; a visibilización das mulleres con connotacións
pexorativas (por exemplo, muller pública – home público), a cosificación das mulleres, etc.

A familia: O proceso de socialización no ámbito familiar prodúcese a través dos roles
que representan a nai e o pai, dada a súa función de modelos de comportamento a imitar.
Tamén coa adxudicación de xoguetes diferentes, mediante os contidos dos contos e co
reforzamento diferencial dunhas condutas segundo respondan ou non ás expectativas
sociais de xénero.

O ámbito educativo: Repercute na socialización diferencial a través dos contidos
escolares, a linguaxe e as imaxes dos libros de texto, o uso dos espazos de xogo e a
interacción entre o profesorado e o alumnado.

Podemos distinguir entre segregación horizontal, segregación vertical e o teito de
cristal.

SEGREGACIÓN HORIZONTAL: CONCENTRACIÓN DE MULLERES EN
DETERMINADOS SECTORES DE ACTIVIDADE, DEPARTAMENTOS OU GRUPOS
OCUPACIONAIS, E DOS HOMES NOUTROS.

SEGREGACIÓN VERTICAL: CONCENTRACIÓN DA MAIORÍA DE TRABALLADORAS
NOS ESTAMENTOS INFERIORES DA MAIOR PARTE DAS ESTRUTURAS
ORGANIZATIVAS E, POLO CONTRARIO, SITÚA AOS HOMES NOS NIVEIS
SUPERIORES.

Unha das características do emprego feminino é o problema da promoción profesional
cara aqueles postos de xerencia e de dirección. A esto se lle chama teito de cristal, e
consiste nunha barreira invisíbel que atopan as mulleres nun momento determinado do seu
desenvolvemento profesional, de modo que, unha vez chegado a este punto, moi poucas
franquean dita barreira, estancando, a maioría, a súa carreira profesional. As causas deste
estancamento proveñen na súa maior parte dos prexuízos sobre a capacidade das mulleres
para desempeñar postos de responsabilidade, así como a súa dispoñibilidade laboral ligada
ás responsabilidades familiares e domésticas.

4.- O PRINCIPIO DE IGUALDADE DE OPORTUNIDADES

Este principio significa garantir que mulleres e homes poidan participar en
diferentes esferas (económica, política, participación social...) e actividades
(educación, formación, emprego...), sobre bases de Igualdade de Oportunidades.
Vai ser o fundamento teórico que permite poñer en marcha estratexias prácticas
para corrixi-las desigualdades estructurais (sociais) entre mulleres e homes e
chegar a igualdade real.

A realidade mostra que o feito de recoller na lexislación o Principio de Igualdade, non é
suficiente para rematar coas situación de discriminación por razón de sexo.
Tradicionalmente veuse considerando o Principio de Igualdade de Oportunidades como
unha cuestión relativa exclusivamente ás mulleres. Ao longo dos últimos anos, esta
orientación tradicional cambiou sensibelmente, pasando dito Principio a ser considerado
como un elemento vital da construcción política, social e económica. O Principio de
Igualdade de Oportunidades engloba, a súa vez, o Principio de Non Discriminación, co
cal están comprometidos os Estados Europeos.

4.1.CONCEPTO DE DISCRIMINACIÓN; DISCRIMINACIÓN DIRECTA E
DISCRIMINACIÓN INDIRECTA

Definimos a discriminación como o trato diferenciado dado a unha persoa en función
da súa pertenza a un grupo concreto (raza, relixión, ideoloxía, sexo), á marxe das súas
capacidades persoais.

A discriminación directa é facilmente detectábel, tanto por quen a exerce como por quen
a padece. Prodúcese discriminación directa cando, por exemplo, nun determinado posto de
traballo se solicita a un home, ou cando se estabelecen diferenzas salariais entre mulleres e
homes para un mesmo tipo de traballo.

DISCRIMINACIÓN DIRECTA: TRATO DESIGUAL EN BASE A UN DOS MOTIVOS
EXPRESAMENTE PROHIBIDOS POLO ORDENAMENTO XURÍDICO.

A discriminación indirecta consiste en estabelecer condicións formalmente neutras
respecto ao sexo, pero que resultan desfavorábeis para as mulleres e, ademais, carecen
dunha causa suficiente, obxectiva, razoable e xustificada. Estas discriminacións son tan
sutís que, con frecuencia, pasan inadvertidas, tanto para quen as padece como para quen
as exerce, polo que a súa erradicación precisa de accións de prevención.

DISCRIMINACIÓN INDIRECTA: TRATO DESIGUAL ENCUBERTO DE APLICACIÓN A
UN GRUPO POR CAUSAS SUBXECTIVAS E INXUSTIFICADAS.

TIPO DE
DISCRIMINACIÓN

CARÁCTERÍSTICAS RESULTADO

Directa Explícita, patente Desfavorábel

Indirecta Implícita, latente Desfavorábel

1. CONCEPTO DE ACCIÓN POSITIVA E MAINSTREAMING:

O recoñecemento da desigualdade obxectiva entre mulleres e homes por parte das
institucións de distintos ámbitos territoriais xerou un marco normativo e institucional para
eliminar dita situación que se ven desenvolvendo ó longo da última metade do século XX.

Aparecen así as Políticas de Igualdade de Oportunidades: medidas políticas postas
en marcha desde as institucións públicas co fin de paliar e resolver as situacións de
desigualdade social entre mulleres e homes. Pese á tendencia de crer o contrario, a
ausencia de discriminación non comporta, necesariamente, a igualdade entre mulleres e
homes, xa que estas continúan soportando o peso de séculos de desigualdade. A razón
destas desigualdades é que a situación de partida de mulleres e homes non é a mesma. As
mulleres arrastran un lastre histórico e cultural que as sitúa nunha posición de desvantaxe.
Obviamente, de propoñérense as mesmas oportunidades a quen de antemán ten situacións
desiguais, o resultado seguirá sendo oportunidades desiguais. É por isto, que xorden as
accións positivas: estratexias e pautas de actuación que procuran e permiten
incidir e corrixi-las discriminacións resultantes de prácticas sociais estabelecidas
historicamente, co obxectivo de acadar a Igualdade de Oportunidades. Teñen tres
características básicas:

1. Son medidas compensatorias (compensar a discriminación histórica).
2. Están acoutadas no tempo (mentres non se chegue a situación de equilibrio).
3. Diríxense a cambiar actitudes e a levar á práctica a igualdade

A sociedade enteira é a destinataria final dos resultados de tales accións, xa que é ela
no seu conxunto a que precisa ser corrixida e a que, polo tanto, se beneficiará da
participación e contribución de máis da metade dos seus membros. Os programas de Acción
Positiva teñen un amplísimo ámbito de aplicación.

Existe outro concepto ligado á acción positiva, e é a discriminación positiva. Se a
discriminación adversa é o trato desfavorábel que algunhas persoas reciben en función da
súa ideoloxía, sexo, raza..., a discriminación positiva, polo contrario, é proporcionar un
trato privilexiado a persoas desfavorecidas ou discriminadas. A discriminación
positiva é unha ferramenta especialmente eficaz na loita contra as desigualdades.

CONCEPTO DE MAINSTREAMING

A partir de mediados dos anos noventa, faise cada vez máis evidente que as
políticas destinadas unicamente ao colectivo de mulleres non son suficientes, e, que por si
soas, non conseguen modificar condicións sociais estruturais nas que se apoia a
desigualdade de xénero. Ademais, existe a evidencia, cada vez máis concluínte, de que a
desigualdade de xénero non é un problema só das mulleres, senón de toda a sociedade. Por
iso, as accións a favor da Igualdade van modificando os seus enfoques e facéndose máis
ambiciosas. Nace así o principio de “mainstreaming”, chamado tamén
transversalidade ou enfoque integrado de xénero.

O Mainstreaming xorde na Unión Europea e na IV Conferencia Mundial da Muller,

Concepto Ideoloxía que
subxace Aplícase a Eficacia Vixencia Resultado

Acción
Positiva Igualdade

Situacións de
desigualdade
xeneralizada

A
medio/ longo

prazo
Temporal Avance

Discriminación
Positiva Igualdade

Situacións
concretas de
desigualdade

A
curto prazo Temporal Avance

festexada en Pekín en 1995, conscente de que o Principio de Igualdade de Oportunidades
entre mulleres e homes é unha das prioridades para á construcción da Europa do século XXI.
Vén a ampliar e substituír unha idea que xa se barallaba desde había algúns anos e que non
é outra que a necesidade de que as Políticas de Igualdade de Oportunidades se desenvolvan
dunha forma transversal en diferentes campos.

2. POLÍTICAS DE IGUALDADE A NIVEL NACIONAL, GALEGO E LOCAL

2.1 AS POLÍTICAS DE IGUALDADE DE OPORTUNIDADES EN ESPAÑA

España adaptou o seu ordenamento xurídico ao Principio de Igualdade ou de Non
Discriminación por razón de sexo, recollido na Constitución de 1978 nos artigos 14 e 9.2
así como nos Estatutos de Autonomía das diferentes Comunidades.

No ano 1983 créase por Lei o primeiro organismo de Igualdade, o Instituto da Muller,
de dependencia pública e de xestión autónoma, que ten como finalidade “promover e
fomentar as condicións que posibiliten a igualdade real entre mulleres e homes, propiciando
a incorporación e a participación da muller en todos os ámbitos da sociedade”. O Instituto
da Muller realiza e executa Plans dirixidos a lograr a Igualdade de Oportunidades. Estes
baséanse nas directivas propostas polos Programas de Acción Comunitarios e ate a
actualidade puxéronse en marcha catro, estando vixente este último dende o 2003 ate o
2006.

2.2. AS POLÍTICAS DE IGUALDADE DE OPORTUNIDADES NA COMUNIDADE
AUTÓNOMA DE GALICIA

Segundo establece o Estatuto de Autonomía de Galicia (Lei Orgánica 1/1981, de 6
de abril) no seu artigo 4.2. “Corresponde aos poderes públicos de Galicia promover as
condicións para que a liberdade e a igualdade do individuo e dos grupos en que se integran
sexan reais e efectivas e remover os obstáculos que impidan ou dificulten a súa plenitude e
facilitar a participación de todos os galegos na vida política, económica, cultural e social.”
Para acadar este cometido creouse (Lei 3/1991 de 14 de xaneiro) o Servizo Galego de
Promoción da Igualdade do Home e da Muller (SGI) co fin de promover a igualdade de
dereitos e a non discriminación entre mulleres e homes, e a participación e integración da
muller na vida social, cultural, económica e política de Galicia. Desde dito organismo
impulsáronse ata o de agora catro Plans de Igualdade dende o ano 1992 ata o momento
actual, no que está en vigor o IV Plan para a Igualdade de Oportunidades das
Mulleres Galegas (2002-2005). Nel recóllense propostas orientadas a construíla
capacitación política e técnica da administración para o deseño, execución e avaliación de
políticas sensíbeis ao xénero. Ademais en Galicia contamos co Plan de Acción contra a
violencia de xénero (2002-2005).

Co obxectivo de ampliar o marco legal das Políticas Autonómicas de Igualdade apróbase
a Lei Galega para a Igualdade de Mulleres e Homes (7/2004, de 16 de xullo), que
responde á necesidade de garantir a vinculación da totalidade dos poderes públicos galegos
no cumprimento da transversalidade como medida de eliminación de todas as
discriminacións directas e indirectas e dos prexuízos.

As Políticas de Igualdade obteñen o seu maior desenvolvemento a través dos Centros
de Información ás Mulleres que aparecen regulamentados no Decreto 182/2004, do 22
de xullo. Estes centros son concibidos como órganos da administración pública destinados

MAINSTR MAINSTREAMING OU TRANSVERSALIDADE: significa que a perspectiva de xénero se
incorpore en todas as políticas, en todos os niveis e en todas as etapas da planificación ata
a avaliación, o que supón que a toma de decisións debe estar precedida por unha análise
que teña en conta o impacto diferencial en homes e mulleres das decisións e actuacións.
Deste xeito, a igualdade de xénero é parte das políticas comúns.

